‘ o INTERNATIONAL CONFERENCE ON

.m.....mnm.umm@m INTERDISCIPLINARY SCIENCE
i Volume 01, Issue 01, 2024

Yangi davrda Qozog’iston va O’zbekiston munosabatlari

Choriyev Asadbek
Denov tadbirkorlik va pedagogika institutining tarix yo 'nalishi talabasi

Annotatsiya: Ushbu maqolada yangi davrda Qozog’iston haqgida ma’lumot berib
o’tilgan.
Kalit so’zlar: Iqtisodiy ijtimoiy kelishuv, bitim, abadiy do’stlik

O‘zbekiston Markaziy Osiyo mamlakatlari, jumladan, Qozog‘iston bilan o‘zaro
ishonch va yaxshi qo‘shnichilikka asoslangan munosabatlarni rivojlantirish yo‘lidan
bormoqda. Xalglarimiz nafagat yaqin qo‘shni, balki gardosh sifatida ko‘p qirrali
hamkorlikning barcha masalalari bo‘yicha azaldan bir-birlarini tushunib, qo‘llab-
quvvatlab kelgan. Mamlakatlarimiz yaxshi qo‘shni va o‘zaro manfaatli hamkor
sifatida taraqqiyot yo‘lidan yelkama-yelka bormoqgda. O‘zbekistonning Qozog‘iston
bilan ikki tomonlama munosabatlari 1992-yil iyunda Turkiston shahrida O‘zbekiston
Prezidentining Qozog‘istonga rasmiy davlat tashrifi paytida N.Nazarboyev bilan
[.Karimov tomonidan imzolangan O‘zbekiston Respublikasi bilan Qozog‘iston
Respublikasi o‘rtasida do‘stlik va hamkorlik to‘g‘risidagi shartnoma asosida
mustahkamlanib bordi. Qozog‘iston Prezidenti N.Nazarboyev 1994-yil yanvarda
rasmiy davlat tashrifi bilan O‘zbekistonda bo‘ldi. Ikki Prezident O‘zbekiston
bilan Qozog‘iston o‘rtasida tovarlar, xizmatlar, sarmoyalar va ishchi kuchlarning
erkin o‘tib turishini nazarda tutuvchi hamda o‘zaro kelishilgan kredit, hisob-kitob,
budjet, solig,narx, boj va valuta siyosatini ta’minlash to‘g‘risida shartnomani
imzoladilar. Qozog‘iston O‘zbekistonning muhim savdo sheriklaridan biri
bo‘lib, O‘zbekiston Respublikasi bilan Markaziy Osiyo davlatlari o‘rtasida ayirbosh
qilinadigan mahsulotlarning yarmi uning hissasiga to‘g‘ri keladi. Shunga

qaramasdan, ikki davlat o‘rtasida savdo-igtisodiy munosabatlarni yanada
rivojlantirish uchun ishga solinmagan imkoniyatlar ko‘pdir.

Qozog‘iston bilan ikki tomonlama hamkorlik, shubhasiz, mintagada barqarorlikni
ta’minlash va dolzarb masalalarni birgalikda va samarali hal etishga xizmat
qiladi. 2005-yilgacha ikki davlat o‘rtasida ikki tomon uchun ahamiyatli bo‘lgan 166
hujjat imzolangan. 2004-yil O‘zbekiston Respublikasi bilan Qozog‘iston o‘rtasidagi
tovar aylanmasi 425,9 mln. AQSh dollarini, jumladan, eksport 184,7 mln. AQSh
dollarini, import 241,2 min. AQSh dollarini tashkil etdi.

1998-yil oktabrda O‘zbekiston va Qozog‘iston o‘rtasida abadiy do‘stlik shartnomasi
imzolandi. O‘zbekiston va Qozog‘iston Prezidentlarining Toshkentda 2000-yil
bo‘lgan uchrashuvida ikki davlat chegaralarini aniq belgilab olishga bag‘ishlangan
uchrashuvi bo‘ldi. Muzokaralar yakunida “O‘zbekiston Respublikasi Prezidenti va
Qozog‘iston Respublikasi Prezidentining qo‘shma bayonoti” imzolandi. 2001-yil
O‘zbekiston Respublikasi Birinchi Prezidenti [.Karimov rasmiy tashrif bilan
Qozog‘istonda bo‘ldi. Ikki davlat Prezidentlari O‘zbekiston —Qozog‘iston davlat
chegarasi to‘g‘risida Shartnomani imzoladilar. 2440 km uzunlikdagi O‘zbekistonning
Qozog‘iston bilan chegarasining 96 % belgilab olindi. Qolgan qismini kelishuv
asosida delimitatsiya qilishga kelishildi. 2002-yil O‘zbekiston Prezidenti Ostona
shahriga tashrif buyurdi. “O‘zbekiston — Qozog‘iston davlat chegaralarining alohida
uchastkalari to‘g‘risida bitim” imzolandi va ikki mamlakat o‘rtasidagi chegaraga
oid dolzarb masalalar huquqiy jihatdan o‘z yechimini topdi. Qozog‘iston
O*“zbekiston uchun Markaziy Osiyodagi muhim hamkorlardan biri hisoblanadi. 2013-
yil imzolangan O‘zbekiston Respublikasi bilan Qozog‘iston Respublikasi o‘rtasida
Strategik sheriklik to‘g‘risidagi shartnoma hamo‘ta muhim hujjatlar sirasiga kiradi.
2014-yil O‘zbekiston Respublikasi Birinchi Prezidenti Islom Karimov rasmiy
tashrif bilan Qozog‘iston Respublikasida bo‘ldi. 2017-yil iyunda Shanxay
Hamkorlik Tashkilotining Ostona sammiti munosabati bilan Prezident Shavkat
Mirziyoyev Qozog‘istonda bo‘ldi. 2017-yil sentabrda Qozog‘iston Prezidenti
Nursulton Nazarboyev rasmiy tashrif bilan O‘zbekistonga keldi. O‘zbekiston va
Qozog‘iston prezidentlari uchrashuvi yakunlari bo‘yicha gator hujjatlar imzolandi.
Shavkat Mirziyoyev Nursulton Nazarboyevni “El-yurt hurmati”’ordeni bilan
taqdirladi.

